
Memoria xustificativa do convenio de colaboracion entre Augas de Galicia e o Concello
de Burela para a execucion da actuacion de "Mellora do sistema de saneamento de
Burela. Nova EDAR de Burela. Burela (Lugo)”, cofinanciada pola Union Europea a través
do Fondo Europeo de Desenvolvemento Rexional (FEDER) nun 60% do gasto elixible, no

marco do Programa Galicia FEDER 2021-2027

1. Antecedentes

O Concello de Burela ten atribuidas competencias en materia de saneamento, con base na
Lei 7/1985, do 2 de abril, reguladora das bases do réxime local, que nos seus artigos 25.2 c) e
86.2 configura o saneamento e a depuracién de augas residuais como un servizo de

competencia local, nos termos establecidos pola lexislacion da Comunidade Auténoma.

Neste senso, o artigo 80.2 |) da Lei 5/1997, do 22 de xullo, reguladora da Administracion
local de Galicia, sinala como competencia atribuida as entidades locais o tratamento de
augas residuais, delimitando a Lei 9/2010, do 4 de novembro, de augas de Galicia o reparto
competencial neste eido, resultando competencia das entidades locais, en materia de
execucion de obras, as que tefian por obxecto a rede de sumidoiros (artigo 5.1 b)), redes de
distribucién (artigo27.2 c)), a execucién de calquera obra no eido do saneamento e/ou a
depuracion que non tefia sido declarada de interese publico por algin dos medios do artigo
28 da Lei 9/2010, do 4 de novembro, de augas de Galicia (artigos 27.2 a)) en relacién co
artigo 5.1 c)).

Ademais, en materia de prestacién do servizo, atriblese competencia as entidades locais
para a prestacién do servizo respecto de instalacions non comprendidas no artigo 32 da Lei
9/2010, do 4 de novembro, de augas de Galicia, e respecto daquelas instalacions das que
non se solicite a sta asuncién do servizo pola Xunta de Galicia de acordo co establecido na
disposicidén transitoria quinta, asi como a prestacién do servizo de saneamento (artigo

5.1.0)).

A entidade publica Augas de Galicia, entidade creada pola Lei 9/2010, do 4 de novembro, de
augas de Galicia e regulada polo Decreto 32/2012, do 12 de xaneiro, polo que se aproba o
seu estatuto é unha entidade publica empresarial do sector publico autonémico de Galicia,
adscrita & Conselleria de Medio Ambiente e Cambio Climatico, con personalidade xuridica
propia e plena capacidade de obrar para o cumprimento dos seus fins, e constitie o medio,

xunto co resto de 6rganos que integran a Administracion hidraulica de Galicia, a través do

cal a Comunidade Autonoma de Galicia exerce as suas competencias en materia de augas e

obras hidraulicas.

Entre estas competencias atdpanse, con caracter xeral, e de acordo co establecido na Lei
9/2010, do 4 de novembro, de augas de Galicia, a ordenacién administrativa e a planificacién
das obras hidraulicas non declaradas de interese xeral (artigo 4.1 a)) e, de xeito concreto, no
ambito do saneamento e a depuracidon, correspdndelle a ordenacién dos servizos de
saneamento en alta (artigo 11.5 a)) e a elaboracién dos criterios de coordinacién das

actuacions das entidades locais (artigo 11.5 b) e 26.2d)), entre outras.

2. Obxectivos que se pretenden

O obxecto do convenio de colaboracién é establecer as condicions basicas para a
colaboracién entre Augas de Galicia e o Concello de Burela que permitan acometer e
incorporar ao patrimonio publico municipal as obras consistentes na “Mellora do sistema de
saneamento de Burela. Nova EDAR de Burela. Burela (Lugo)”, a slia posta en servizo, a sla

explotacion e a sua conservacion e mantemento.

3. Necesidade de colaboracion, razéon de oportunidade e xustificacion da non

concorrencia

O tratamento das augas residuais do nucleo de Burela lévase a cabo a través dunha EDAR
construida no ano 1999, na zona de servizo do porto desta localidade, cuns criterios de
desefio que se superan, de forma que o efluente incumpre habitualmente tanto a Directiva

91/271/CEE como a autorizacidon de vertedura.

Para resolver os problemas no sistema de saneamento de Burela proxectaronse unha serie

de actuacions que estan divididas en duas fases:

A primeira fase consiste na execucién dun novo colector xeral, con instalacién dunha
estacién de tratamento e bombeo de augas residuais na zona portuaria para concentrar o

caudal destes colectores e bombealo & nova EDAR.

O 25.4.2022 a Direccién de Augas de Galicia, por delegacion da Presidencia (Resoluciéon do
30.1.2012, DOG num. 21, do 31.1.2012), resolveu aprobar a colaboracion técnica e financeira
solicitada polo Concello de Burela para a execucion da referida primeira fase, a obra
denominada “Mellora do sistema de saneamento de Burela. Fase I. Novo colector xeral de

Burela. Burela (Lugo)”, clave OH.327.646. Estas actuaciéns estan actualmente en execucién.

A segunda fase consiste na execucién dunha nova EDAR que inclie pretratamento,
tratamento bioldxico e desinfeccion. A solucién adoptada consiste nun proceso de
tratamento de lodos activos en modalidade de aireacién prolongada, coa particularidade de
dispofier un reactor bioloxico en forma de coroa circular arredor dos decantadores
secundarios, o que permite unha instalacién mais compacta que reduce o espazo de

implantacion.

As obras que se pretenden executar ao abeiro deste convenio son as definidas no proxecto
da segunda fase denominado “Mellora do sistema de saneamento de Burela. Nova EDAR de

Burela. Burela (Lugo)”, clave OH.327.694.

Este tipo de actuacidns pretende dar cumprimento aos obxectivos da Directiva Marco da
Auga, da Directiva 91/271/CEE sobre o tratamento de augas residuais urbanas e da Lei
9/2010, de 4 de novembro, de Augas de Galicia.

Estas actuacions de saneamento e depuracion que se pretenden levar a cabo no Concello de
Burela no marco do convenio de colaboracién figuran incluidas explicitamente na relacién
de actuacions prioritarias no ambito do saneamento que se remitiu & Comisién Europea
como anexo ao Programa Operativo. Ademais, esta actuacion estd alineada co Plan
Hidroldxico Galicia-Costa, dentro do Capitulo 12 “Programa de Medidas”, apéndice 12.2
“Listado de medidas do Programa 2026-2021", paxina 7, co Plan de Saneamento de Galicia e
a estratexia da Xunta de Galicia para mellorar a calidade dos ecosistemas acuaticos a

través de Plans de Saneamento Locais.

A actuaciéon da Comunidade Auténoma de Galicia e das entidades locais no ambito do
saneamento e depuracion de augas residuais terd por finalidade contribuir & execucién do
bo estado ecoldxico das augas e dos ecosistemas asociados mediante o cumprimento dos
obxectivos establecidos na lexislacidon aplicable, fomentandose a reutilizacién das augas

depuradas cando isto sexa viable.

Para a consecucidn destes e dos restantes fins e obxectivos establecidos en materia de
saneamento, a Lei 9/2010, do 4 de novembro, de augas de Galicia, establece un mandato de
colaboracién entre as entidades locais, que ostentan competencias na materia e a
Comunidade Auténoma de Galicia. A natureza da colaboracion pode ser técnica e/ou
financeira e articularase a través de diversos mecanismos como son, a participacion de
Augas de Galicia na construcion e explotacion de obras que sexan competencia das
entidades locais galegas (artigo 11.3 d), e a regulacion ou outorgamento de auxilios

econdémicos as entidades locais en materias da sia competencia (artigo 26.3).

O artigo 57 da Lei 7/1985, do 2 de abril, reguladora das bases do réxime local e 0 194 da Lei
5/1997, do 22 de xullo, da Administracién local de Galicia determinan que a cooperacién
econdmica, técnica e administrativa entre a Administracién Local e as Administraciéns do
Estado e das Comunidades Autdénomas, tanto en servizos locais como en asuntos de
interese comun, desenvolverase con caracter voluntario, baixo as formas e nos termos
previstos nas leis, pudendo ter lugar, en todo caso, mediante os convenios administrativos

que subscriban.

Polo exposto, estimase xustificada a utilizacién do instrumento do convenio para articular a
colaboracién de referencia, quedando o devandito convenio fora do dmbito de aplicacién da
Lei 9/2017, de 8 de novembro, de contratos do sector publico, de acordo co establecido no

artigo 6 da antedita lei.

4. Estimacion de custos e financiamento

O investimento total das actuacidons obxecto deste convenio ascende a oito milléns
setecentos dezaseis mil novecentos noventa e dous euros con corenta e cinco céntimos

(8.716.992,45 €), coa seguinte previsidn inicial de anualidades de gasto:

Exercicio Importe
2026 1.771.767,42
2027 2.657.651,15
2028 3.543.534,85
2029 744.039,03
Total 8.716.992,45

Os gastos que se xeren en execuciéon deste convenio terdn o seguinte financiamento:

a) O concello achegard o 5% do custo total das actuacidns obxecto deste convenio que
ascende a catrocentos trinta e cinco mil oitocentos corenta e nove euros con sesenta e

dous céntimos (435.849,62 €).

b) Augas de Galicia achegara o 95% do custo total das actuacidns obxecto deste convenio
para as anualidades 2026, 2027, 2028 e 2029 que ascende a oito milléons douscentos oitenta
e un mil seiscentos corenta e dous euros con oitenta e tres céntimos (8.281.642,83€),
distribuido entre as modalidades 1510 (gasto non elixible), 1020/1520 e 4140 (gasto elixible),

tal e como se indica nos apartados c) e d) seguintes.

c) O gasto non elixible serd a suma dos gastos en concepto de imposto sobre o valor

engadido (IVE), de taxa de direccién e inspeccion de obra e de taxa de direccion dos

contratos de servizo en materia de augas e infraestruturas dos contratos e das actuacidns

de comunicacién, e financiarase da seguinte forma:

Transferencia finalista do concello 435.849,62
FCA, canon de auga (1510) 1.319.172,33
Total do gasto non elixible 1.755.021,95

d) O gasto elixible sup6n un total de seis milléns novecentos sesenta e un mil novecentos
setenta euros con cincuenta céntimos (6.961.970,50€). Deste gasto elixible o custo total
subvencionable neto, tras aplicacion da porcentaxe de ingresos netos do sector da auga,
serd de cinco milléns novecentos dezasete mil seiscentos setenta e catro euros con
noventa e tres céntimos (5.917.674,93 €). O elixible serd financiado pola Unién Europea e
pola Xunta de Galicia mediante transferencia de capital da conselleria @ que estea adscrita

Augas de Galicia, do seguinte xeito:

- Pola Unién Europea a través do Fondo Europeo de Desenvolvemento Rexional
(FEDER) no marco do Programa Galicia FEDER 2021-2027 nun 60% do custo total

subvencionable neto.

- Pola Xunta de Galicia nun 40% do custo total subvencionable neto mais o resto do gasto

elixible.

En todo caso, o concello asumird o 5% do gasto definitivo derivado da execucién dos
contratos tramitados para a correcta execucidon das actuacidons conveniadas (obra,
asistencia técnica a direccidn de obra, seguridade e salde, todos aqueles que a direccion de
obra nomeada considere necesarios para a sta correcta execucion, incluidas as variaciéns
economicas, a alza ou a baixa, orixinadas por modificacidns, revisiéns de prezos, liquidacions
dos contratos ou posibles indemnizaciéns aos contratistas derivadas do cumprimento da

vixente normativa sobre contratos do sector publico.

Durante a execucion do gasto, Augas de Galicia contabilizara o gasto na conta financeira
230 investimentos xestionados para outros entes publicos. Unha vez se entregue a
infraestrutura ao concello, a efectos da sta baixa no inventario de Augas de Galicia,
trasladarase o gasto acumulado mediante asento contable & conta financeira 6556

transferencias de capital a corporacions locais.

Por outra banda, o concello asume o compromiso econémico de pagar catrocentos trinta e
cinco mil oitocentos corenta e nove euros con sesenta e dous céntimos (435.849,62€), de

acordo co seguinte calendario de pagos:

Ano Importe
2026 88.588,37
2027 132.882,56
2028 177.176,74
2029 37.201,95
TOTAL 435.849,62

Para o financiamento deste convenio, o concello achega a Augas de Galicia a
documentacién contable que acredita a disposicion de crédito adecuado e suficiente das
anualidades futuras. Unha vez asinado o convenio, e como requisito previo a licitacion do
contrato de obra, o concello achegard a Augas de Galicia a documentacion contable en fase
de disposiciéon de gasto (fase D), de anualidades futuras, que recolla a sua achega

econdmica.

O concello realizard o pagamento das anualidades previstas no ultimo trimestre de cada
exercicio. No caso de impago, remitirase o importe integro da débeda ao dérgano
competente para o inicio do procedemento de compensacion desta débeda coa
participacion que as entidades locais lle corresponda no Fondo de Cooperacién Local e
posterior retencidn nas entregas a conta, de conformidade co establecido na Disposicién

adicional décimo novena da Lei 9/2010, do 4 de novembro, de augas de Galicia.

5. Vixencia do convenio

O convenio terd efectos desde a data da sua sinatura e estendera a sua vixencia ata o 31 de

decembro de 2030.

O prazo de vixencia do convenio supera o limite inicial de 4 anos, establecido polo artigo 49
h) 1° da Lei 40/2015, do 1 de outubro, de réxime xuridico do Sector Publico. Se ben, o prazo
de vixencia ten en conta o prazo previsto para a entrega das obras e para a liquidacién dos
compromisos financeiros (Disposicion adicional 19 da Lei 9/2010, do 4 de novembro, de
augas de Galicia) incluindo os prazo previstos na lexislacién de contratos de recepcion e
garantia das obras (artigo 243 da Lei 9/2017, do 8 de novembro, de contratos do Sector
Publico, pola que se traspofien ao ordenamento xuridico espafiol as directivas do
Parlamento Europeo e do Consello 2014/23/UE e 2014/24/UE, de 26 de febreiro de 2014) e os
prazos previstos na lexislacion orzamentaria de pagamento da certificacion final das obras
(artigo 58.3 do Texto refundido da Lei de réxime financeiro e orzamentario de Galicia,
aprobado polo Decreto lexislativo 1/1999, do 7 de outubro) e os prazos necesarios para a

entrega das obras a entidade local (clausula sétima da proposta de convenio).

Consonte ao disposto no artigo 48.3 da Lei 40/2015, de 1 de outubro, de réxime xuridico do
sector publico o convenio contrible a mellorar a eficiencia da xestidn publica, a facilitar a
utilizacién conxunta de medios e servizos publicos e a realizacion de actividades de

utilidade publica.

Santiago de Compostela, na data da sinatura electrdnica
O director de Augas de Galicia

Roi Fernandez AfRdn

